
	స్ర॥	
ఘనబృందానేకదేశాగతపథికజనౌఘప్రపాపాంగు నుగ్రా

శనిభీతార్తోరుశైలాశ్రయు నిఖిలనదీస్వామిఁ జంద్రాప్సరశ్శ్రీ

జనకుం గల్లోలమాలాచలితనిజకటక్ష్మాజరాజీలీలాసుం

గనియెం దక్షుండు రత్నాకడు నిఖిలమహీకామినీమేఖలాభున్.

	వ॥	
కని యమ్మహాఋషి మహాపరుషవజ్రివజ్రపాతభీతాయాతక్షోణిధరపక్షనిక్షేపక్షు

భితానేకనక్రచక్రతిమితిమింగిలతద్గళకుంభీరకుంభీనసాద్యనేకజలచరకులాకులితలు

లితాలోలకల్లోలానూనఫేనాయమానశుక్తిముక్తాఫలాభిరామం బైనయదియని

మెచ్చి మఱియును విశేషించుచు.

	క॥	
శరనిధిరత్నంబులు దివి । కరిగెనొ యని తారకముల నతులోర్మికరో

త్కరములు దెమల్చి తెల్చిన । పరుసున నవవిపులఫేనపంఙ్తులు వెలుఁగున్.

	క॥	
వనధిఁ గలనగము లన్నియు । ననిమిషపతిమీఁద నడువ నని యెగసెనొకో

యన నాకాశముఁ దాఁకఁగఁ । దనరఁగ నత్యున్నతోర్మితతి విలసిల్లెన్.

	చ॥	
ఉడుగనినీరిలోనఁ బడియుండఁగ నోపక బడబాగ్ని వే

ల్వడి వరతీరభూరుహకులంబులపై మొగిఁ గప్పునట్లు దం

దడి నరుణప్రవాళకలతల్ దరుసంహతిమీఁదఁ బర్వె చె

ల్వడరి తటాటవుల్ దనరు నబ్ధిబహిర్గణరత్నదీప్తులన్.

	గీ॥	
వనధినీ రెల్లఁ గొనిపోవఁ గని సహింప । కబ్దతతి గిట్టపట్టిన నరుగ నోప

కోలి దొంతులు గొని పడియున్నకారు । మొగుళు లనఁజూచి తటభూమి మొగళు లమరె.

	క॥	
సురగిరికర్ణికగా వి । స్తరతము లగుమండలములు దళములుగా న

వ్విరిదమ్మిఁ బోలి క్రాలుచు ।  శరనిధిలో నిఖిలధరణిచక్రము వొలుచున్.

	క॥	
హరిఁ దనగర్భమునఁ జరా । చరమయవిశ్వంబు దాల్చినను వాని సితే

తరమణివోలె ధరించిన । శరనిధిపెం పేరికైనఁ జనునే పొగడన్.

	వ॥	
అని యనేకవిధరత్నశీకరాకరం బైనరత్నాకరాశేషవిశేషంబులు బహుప్రకారం

బుల విశేషంచుచు ధర్మాకర్మఫలభోగాస్పదం బైనధర్మరాజుపురంబున కరిగె నంత.

		 ఈ పేజీలో చివరి మార్పు 6 డిసెంబరు 2020న 03:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

